
PRENTSA OHARRA

INNOBASQUEK, BERRIKUNTZAREN EUSKAL AGENTZIAK, ETA DURANGALDEA ENPRESA EKIMENA PLATAFORMAK JARDUNALDI BATERA GONBIDATU DITUZTE ESKUALDEKO ETE-AK, BERRIKUNTZAREN BIDEZ LEHIAKORRAGOAK NOLA IZAN DAITEZKEEN ERAKUSTEKO

· Azterlan Metalurgia Ikerketa Zentroan izango da topaketa, ostiral honetan, azaroak 22; beren enpresetan berrikuntza txertatzeko zer soluzio dituzten eskura jakin ahal izango dute eskualdeko ETE-ek

· Goizean zehar, bertaratuek aukera izango dute inguruneko hiru enpresaren esperientzia berritzaileak entzuteko. Hiru enpresa hauek izango dira partaide: Pintuberri (Berriz), Grip-On Tools (Berriz) eta Asca Tailerrak (Abadiño)


Innobasque, 2024ko azaroaren 19a. Azaroaren 22an, ostiralez, Durangaldeko enpresa txiki eta ertainei bideratutako jardunaldi bat izango da, Innobasquek, Berrikuntzaren Euskal Agentziak eta Durangaldea Enpresa Ekimena plataformak antolatuta. 
Topaketaren xedea da ETE-ei erakustea zein garrantzitsua den enpresaren arlo guztietan berrikuntza txertatzea, edozein dela ere haien jarduera-sektorea. Bizkaiko Foru Aldundiak eta Beaz-ek bultzatutako ‘Bizkaia Orekan Sakonduz’ ekimenaren testuinguruan egingo da jardunaldia, 8:30ak eta 11:00ak bitartean, Azterlan Metalurgia Ikerketa Zentroan a (Aliendalde Etxetaldea 6, Durango). Lurraldearen lehiakortasuna sustatzean da plan horren helburua.
Xabier González, Azterlaneko zuzendari nagusia, eta Cristina Múgica, Bizkaiko Foru Aldundiko lurralde lehiakortasunerako eta kanpo sustapenerako zuzendari nagusia, arduratuko dira bertaratuei ongietorria egiteaz. Horren ondoren, mahai-inguru bat izango da, ETE-ek berrikuntza txertatzeko edo eguneroko jardunean berrikuntzari garrantzi handiagoa emateko eskura dituzten soluzioen berri emateko. Hauek ariko dira hizlari: Aitor Kortazar, Durangaldea Enpresa Ekimena plataformako koordinatzailea; Olatz Goitia, Beaz-eko zuzendari nagusia, eta Gotzon Bernaola, Innobasqueko Enpresa Berrikuntzako koordinatzaile nagusia.
Jardunaldiaren bigarren blokean, hainbat kasu praktiko aurkeztuko dira, eta inguruneko hiru enpresa izango dira partaide. Honako hauek: Pintuberri (Berriz), pintura hautsaren aplikazio industrialean jarduten duen enpresa; Grip-On Tools (Berriz), estutzeko erremintak diseinatzen eta fabrikatzen espezializatutako enpresa; eta Asca Tailerrak (Abadiño), galdaketako tresna eta ereduen fabrikatzailea. Daniel Irazola Durangoko Maristak Ikastetxeko zuzendari nagusia izango da debatearen moderatzailea. Kasuen aurkezpen horietan, enpresa bakoitzeko ordezkariek azalduko dute nola lortu duten, berrikuntza kudeatzeko sistemen eta erreminta berritzaileen bitartez hainbat erronka gainditzea produkzio prozesuaren hainbat fasetan. 
Hitzordua amaitzeko, nahi dutenek aukera izango dute Azterlan Metalurgia Ikerketa Zentroaren instalazioak bisitatzeko eta kafe bat hartzeko, hori guztia 10:00etatik aurrera.La cita finalizará con un café networking y una visita opcional a las instalaciones del Centro de Investigación Metalúrgica, todo a partir de las 10:00 horas.

Informazio gehiago
Olalla Alonso
T. 652 728 014 / oalonso@innobasque.eus
Ana Larizgoitia
T. 656 788 328 / alarizgoitia@innobasque.eus
 

image1.png
@nobasque

Berrikuntzaren Euskal Agentzia
Agencia Vasca de la Innovacion




